
Laapi almoliih sosiaal-, tiervâsvuođâ- já
kááijumpalvâlusah 1.1.2023 rääjist. 

K
O

V
E

: S
os

ia
al

- j
á 

ti
er

vâ
sv

u
ođ

âm
in

is
te

ri
ö



Lappilii pyereestvaijeem vuáđu
Laapi pyereestvaijeemkuávlust pargeh 1.1.2023 
rääjist aldasávt 8000 soti- já kááijumsyergi 
áámmátolmožid. Pyereestvaijeemkuávlust láá:

	■ Laapi 21 kieldâ sosiaal- já tiervâsvuođâpalvâlusah
	■ Laapi já Länsi-Pohja pyecceetipšopirrâduvah
	■ Kolpene palvâlemkuávdáš, Oulunkaari Simo 
palvâlusâi uásild, Pelkosnjaargâ-Suovâkuoškâ 
aalmugtiervâsvuođâpargo kieldâovtâstume já

	■ Laapi kááijumlájádâs já sopâmušpuálukodáliih

Väldikodálii nubástus ulmeh
	■ turviđ oovtviärdásijd já pyeri kvaliteet sosiaal- 
já tiervâsvuođâhuolâttâs sehe kááijumtooimâ 
palvâlusâid pyereestvaijeemkuávlu ässeid 

	■ pyerediđ palvâlusâi finnimvuođâ já 
juksâmvuođâ

	■ ucediđ pyereestvaijeem- já tiervâsvuođâiäruid
	■ turviđ áámmáttáiđulii pargovyeimi finnim
	■ västidiđ hástusáid, moh šaddeh ulmui eellilmist 
já šoddâmlovo kiäppánmist

	■ tolliđ koloi lasanem

Ive 2023 aalgâ rääjist soti- já 
kááijumpalvâlusah sirdâšuveh 
kieldâin já kieldâovtâstuumijn 
pyereestvaijeemkuávloid. 
Uđâsmittem ulmen lii ovdiist täsiviärdásub 
sosiaal-, tiervâsvuođâ- já kááijumpalvâlusah ässeid 
pirrâ Suomâ. Lappilij pyereestvaijeem puáhtá 
puátteevuođâst ovdediđ eennâmkoddetääsist.

Mii piso siämmážin 1.1.2023
Nubástus lii ivemolsomist haaldâtlâš ige tot pyevti 
nubástusâid palvâlussáid. Nubástusah palvâlussáid 
puátih puáttee iivij ääigi. 

Tun teeivah uápis pargeid sii oovdiš pargoin. 
Persovnnubástusah láá hovdâ- já njunoštääsist 
sehe haldâttuvâst. Palvâlemsajeh láá siämmááh, 
main tun lah hárjánâm jotteeđ.

Meid priivaat tuáimeid olgoštum almoliih 
palvâlusah tuáimih oovdiš náál.



Smietah-uv, ete maid nubástus uáivild 
tuu puotâ?
 
Puávtám-uv mun ášástâllâđ kost peri Laapist?

Tiervâsvuođâpalvâlusâi valjimrijjâvuotâ piso 
sirdâšummuddoost vyeimist. Tun puávtáh 
valjiđ tiervâsvuođâsajattâhhân Suomâ mon peri 
tiervâsvuođâsajattuv ain ihán häävild. Huápulijd já 
tipšovuávám miäldásijd palvâlusâid tun finniih ain 
tuu jieijâd orroompäikkikoddeest.

Sierâ tiervâsvuođâkuávdái pyecceetiätuvuáháduvâid 
já šleđgâlijd ášástâllâmkanavaid ohtâlisteh eskân 
aldaiivij ääigi, já palvâlusah puátih kuuloold 
vijđásubbooht ruossâlâsân kevttimnáál. Tääl 
sierâ päikkikuudij tiervâsvuođâpalvâlusâin iä 
uáini puoh tiäđuid, maid iärráseh láá čáállám. 
Tondiet ovdâmerkkân tuu pargopäikkikode 
tiervâsvuođâpalvâlusâi pargeeh iä veltihánnáá vala 
uáini tuu äššigâstiäđuid. 

Mun finniim hiäđuid tâi palvâlusâid, koolgâm-uv 
mun uuccâđ taid uđđâsist ivemolsomist? 

Jieh koolgâ. Sosiaalpalvâlusâi 
mieđettemvuáđustâsâid ohtâlisteh, já mij väldip 
tunjin táárbu mield ohtâvuođâ. Jis tuu tile muttoo, te 
mij árvuštâllâp tom uđđâsist.

Lase vástádâsah távjá koijâdum koččâmuššáid 
→ lapha.fi



Mii muttoo 1.1.2023
Soti-palvâlusâi pargovievâ  
šleđgâpoostah muttojeh háámán 
ovdânommâ.suhânommâ@lapha.fi

Tun puávtáh finniđ šleđgâpoostâ uđđâ 
čujottâsâst jo loppâive ääigi. Puáris 
čujottâsah tuáimih kuittâg ivemolsom räi. 

Puhelinnumerijn uási muttojeh já tain mij 
tieđettep sierâ.

 
Máávsuid, paalhijd já palvâlusâi 
mieđettemvuáđustâsâid ohtâlisteh oles 
Laapist. Uđđâ mieđettemvuáđustâsah 
kyeskih iänááš uđđâ äššigâssáid sehe 
tiilijd, main äššigâs palvâlemtáárbu kalga 
árvuštâllâđ uđđâsist.

Tiäđuh palvâlusâin
Ääigitásásii tiäđu Laapi soti- já 
kááijumpalvâlusâin tun kaavnah ivemolsom 
maŋa čujottâsâs → lapha.fi

Eres soojijn sosiaallii mediast:  
Instagram já Facebook @lapinhyvinvointialue 

Twitter @lapinhyvinvoint 
 

Tiiláá uđâsreeivâ tâi adde macâttâs → lapha.fi

Pyereestvaijeemkuávlu lii jiešhaaldâtlâš 
kuávlu, mon alemuu meridemvääldi kiävttá 
kuávlustivrâ, mast láá 59 jesânid pirrâ Laapi. 
Stivrâ meerrid eereeb iärrás, ete maht 
palvâlusah uárnejuvvojeh já ruuđah kiävttojeh. 
Čuákkimijd puáhtá čuávvuđ čuákkimsaajeest 
tâi mii Youtube-kanavast.

→ youtube.com/@lapinhyvinvointialue


